
DİLLƏR Azərbaycan və türk (ana dili), ingilis (sərbəst), rus (işgüzar)

Profil

Orduxan Qəhrəmanzadə Prezident İlham Əliyev tərəfindən 2008-ci ildə irəli sürülmüş “Bakı Prosesi”nin
katibliyi olan Mədəniyyətlərarası Dialoq Naminə Qlobal İttifaqın (GUIDE) Beynəlxalq təşəbbüslər
departamentinə rəhbərlik edir, VII Ümumdünya Mədəniyyətlərarası Dialoq Forumunun (2026) təşkilat
komitəsinin üzvüdür. Eyni zamanda, MEMİM-in sektor müdiri kimi Azərbaycan Respublikası Mədəniyyət
Nazirliyinin Beynəlxalq əməkdaşlıq şöbəsinə təhkim olunmuşdur. Mədəni sərvətlərin qanunsuz dövriyyəsinə
qarşı mübarizə və silahlı münaqişə zamanı mədəni sərvətlərin qorunması sahəsində UNESCO-nun 1970-ci il
Konvensiyası və 1954-cü il tarixli “Silahlı münaqişə zamanı mədəni sərvətlərin qorunması haqqında” Haaqa
Konvensiyası ilə bağlı Mədəniyyət Nazirliyi üzrə əlaqələndirici və ekspert kimi fəaliyyət göstərir. Gənclər
siyasəti sahəsində tələbə təşkilatlarından dövlət səviyyəsinədək çalışmışdır: “Erasmus Tələbə
Şəbəkəsi-Azərbaycan” ictimai birliyinin sədri, ölkənin ali təhsil müəssisələrinin tələbə gənclər təşkilatlarını
birləşdirən Azərbaycan Tələbə Gənclər Təşkilatları İttifaqının baş katibi, Gənclər Təşkilatları Milli Şurasının
İdarə Heyətinin üzvü olmuş, Prezident İlham Əliyevin rəhbərliyi ilə Azərbaycanın Qoşulmama Hərəkatına
sədrliyi dövründə təsis olunan Qoşulmama Hərəkatının Gənclər Təşkilatına sədrlik etmiş, Gənclər Fondunda
gənclər təşkilatlarının qrant maliyyələşməsi işinə rəhbərlik etmişdir. BMT Baş Assambleyasının 78-ci
sessiyasında Azərbaycanın rəsmi gənc nümayəndəsi olmuş, BMT-nin İnsan Hüquqları Şurasında, ATƏT-in
Varşava İnsan Ölçüsü Konfransında, Avropa Şurasının Ümumdünya Demokratiya Forumunda və Düşənbə
Prosesində çıxış etmişdir.

Əsas nailiyyətlər

Hazırkı vəzifələr

Beynəlxalq təşəbbüslər departamentinin rəhbəri 01/2026 – hazıradək
Mədəniyyətlərarası Dialoq Naminə Qlobal İttifaq (GUIDE), Prezident İlham Əliyev tərəfindən 2008-ci ildə irəli
sürülmüş “Bakı Prosesi”nin katibliyi

Sektor müdiri 10/2025 – hazıradək
MEMİM, Azərbaycan Respublikası Mədəniyyət Nazirliyinin Beynəlxalq əməkdaşlıq şöbəsinə təhkim olunmaqla

Prezident İlham Əliyev tərəfindən 2008-ci ildə irəli sürülmüş “Bakı Prosesi” çərçivəsində keçirilən VII
Ümumdünya Mədəniyyətlərarası Dialoq Forumunun (Bakı, 27–29 oktyabr 2026) təşkilat komitəsinin üzvüdür.
Beynəlxalq Ədalət Məhkəməsində “İrqi ayrı-seçkiliyin bütün formalarının ləğv edilməsi haqqında Beynəlxalq
Konvensiyanın tətbiqi” üzrə “Azərbaycan Ermənistana qarşı” və “Ermənistan Azərbaycana qarşı” işlərində
Mədəniyyət Nazirliyi üzrə əlaqələndiricidir.
UNESCO-nun 1970-ci il Konvensiyası və 1954-cü il Haaqa Konvensiyası ilə bağlı Mədəniyyət Nazirliyi üzrə
əlaqələndirici və ekspertdir.
“İƏT Mədəniyyət Festivalı: Bakı Yaradıcı Həftə”nin (2025), habelə Prezident İlham Əliyevin 2025-ci il 22
oktyabr tarixli Sərəncamının icrası çərçivəsində keçirilən “Türk Dünyası Həftəsi”nin (2026) təşkilat
komitələrinin üzvü olmuşdur.
Prezident İlham Əliyevin rəhbərliyi ilə Azərbaycanın Qoşulmama Hərəkatına sədrliyi dövründə təsis olunan
Qoşulmama Hərəkatının Gənclər Şəbəkəsinə və onun əsasında 2022-ci ildə yaradılan Gənclər Təşkilatına
sədrlik etmiş (2021–2024), Bakı və Şuşada keçirilən ilk Qoşulmama Hərəkatı Gənclər Sammitinin təşkilat
komitəsinə rəhbərlik etmişdir.
BMT Baş Assambleyasının 78-ci sessiyasında Azərbaycanın rəsmi gənc nümayəndəsi olmuşdur.
2019-cu ildən bəri 14 xarici ölkədə 23 beynəlxalq tədbirdə və işgüzar səfərdə iştirak etmiş, o cümlədən üç dəfə
BMT-nin Nyu-Yorkdakı mənzil-qərargahında olmuş, BMT-nin İnsan Hüquqları Şurasında və ATƏT-in
Varşava İnsan Ölçüsü Konfransının üç plenar iclasında çıxış etmiş, UNESCO və Avropa Şurasının
tədbirlərində iştirak etmiş, Düşənbə Prosesi çərçivəsində ilk gənc məruzəçi olmuşdur.

Bakıda 27–29 oktyabr 2026-cı il tarixlərində keçirilən VII Ümumdünya Mədəniyyətlərarası Dialoq
Forumunun təşkilat komitəsinin üzvüdür.
Forum çərçivəsində Mədəniyyət Nazirliyi, Gənclər və İdman Nazirliyi və BMT-nin Sivilizasiyalar Alyansı
ilə birgə 24–26 oktyabr 2026-cı il tarixlərində Qubada keçirilən ilk Gənclər Forumunun təşkilinin
əsas əlaqələndiricisidir.
Forum çərçivəsində 28 oktyabr 2026-cı il tarixində Heydər Əliyev Mərkəzində baş tutacaq, Forumun əsas
seqmentlərindən biri olan “Gənclər Dialoqu” seqmentinin koordinatorudur.
Forumda 90-dan çox ölkədən gələn qonaqlarla iş üzrə məsuldur.
“2026-cı il Bakı Bəyannaməsi”nin layihəsi daxil olmaqla Forumun əsas sənədlərinin hazırlanmasında iştirak edir.

1954-cü il Haaqa Konvensiyasının icrasına dair UNESCO Katibliyinin sorğularına Azərbaycanın cavablarının
hazırlanmasında mütəmadi iştirak edir.
2025-ci ilin oktyabr ayından 2026-cı ilin avqust ayınadək Nazirlik ilə ICCROM (Mədəni sərvətlərin qorunması və
bərpasının öyrənilməsi üzrə Beynəlxalq Mərkəz) arasında Anlaşma Memorandumunun layihəsi üzərində
işləmiş, Azərbaycan və ingilis dillərindəki mətnlərin uzlaşdırılmasını və layihənin aidiyyəti dövlət orqanları ilə
razılaşdırılması üçün sənədlərin hazırlanmasını təmin etmişdir.

Hazırkı vəzifələr (davamı)

Əvvəlki iş təcrübəsi

Gənclər təşkilatları ilə iş şöbəsinin müdiri 01/2025 – 10/2025
Azərbaycan Respublikasının Gənclər Fondu

Gənclər təşkilatları ilə iş şöbəsinin müdirinin vəzifəsini icra edən 04/2024 – 01/2025
Azərbaycan Respublikasının Gənclər Fondu

Müəllim köməkçisi 2024–2026
Bakı Dövlət Universiteti, Hüquq fakültəsi

Sədr 10/2021 – 03/2024
Qoşulmama Hərəkatı Gənclər Təşkilatı (QHGT, 2022-ci ilədək Gənclər Şəbəkəsi)

Mədəniyyət Nazirliyinin Ümumdünya Şəhərsalma Forumunun 13-cü Sessiyasında (WUF13, Bakı, 2026) təqdim
etdiyi, Qarabağ və Şərqi Zəngəzurun bərpası təcrübəsinə əsaslanan SECURE Konsepsiyasının metodoloji
çərçivəsinin hazırlanmasında iştirak etmişdir.
Mədəniyyət Nazirliyi sisteminin optimallaşdırılması üzrə işçi qrupunun üzvüdür.

Struktur qrantı, dövri qrant müsabiqələri və müsabiqədənkənar qrant maliyyələşməsi vasitəsilə 100-dən çox
gənclər təşkilatının fəaliyyətinin dəstəklənməsi işini təşkil etmiş, qrant maliyyələşməsi üzrə normativ-hüquqi
bazanın yenilənməsində yaxından iştirak etmişdir.
Gənclər təşkilatları ilə milli və beynəlxalq tərəfdaşlıq işinə rəhbərlik etmişdir.
2025-ci ildə Heydər Əliyev Fondunun vitse-prezidenti Leyla Əliyevanın təşəbbüsü ilə Xızı rayonunda həyata
keçirilən “Gənc Arıçı” layihəsinin Gənclər Fondu adından koordinatoru olmuşdur.
COP29 təşəbbüsü çərçivəsində Qlobal Cənub QHT Platformasının təsis olunmasında və hüquqi çərçivəsinin
hazırlanmasında fəal iştirak etmişdir.

Gənclərin ictimai həyata cəlb olunması, könüllülük hərəkatının və gənclər təşkilatlarının struktur inkişafı
istiqamətində strateji planlar hazırlamış və həyata keçirmişdir.
Gənclər proqramları üzrə monitorinq və qiymətləndirmə aparmış, beynəlxalq qurumlarla birgə
tədbirləri əlaqələndirmişdir.

“Transmilli cinayət hüququ” (2024–2025), “Mədəniyyət sahəsində beynəlxalq əməkdaşlığın hüquqi
əsasları” (2025–2026) və “Xarici dövlətlərin mədəniyyət qanunvericiliyi” (2025–2026) fənləri üzrə müəllim
köməkçisi olmuşdur.

Prezident İlham Əliyevin rəhbərliyi ilə Azərbaycanın Qoşulmama Hərəkatına sədrliyi dövründə təsis olunan, 120
üzv dövləti olan Hərəkatın gənclərini birləşdirən Gənclər Şəbəkəsinə və onun əsasında yaradılan Gənclər
Təşkilatına yarandığı gündən rəhbərlik etmişdir.
2022-ci ilin iyun ayında ADA Universitetində BMT Baş Assambleyasının 76-cı sessiyasının sədri Abdulla
Şahidin Qoşulmama Hərəkatının Gənclər Şəbəkəsinin nümayəndələri ilə görüşündə Şəbəkənin təsis edilməsi və
beynəlxalq fəaliyyəti barədə çıxış etmiş, BMT-nin Cenevrə Bölməsinin Baş direktoru, BMT Baş katibinin
müavini Tatyana Valovayanın Şəbəkənin nümayəndələri ilə görüşündə iştirak etmişdir.
ADA Universitetində BMT Baş katibinin Avropa, Mərkəzi Asiya və Amerika üzrə köməkçisi Miroslav Yença
ilə görüşdə (2022) Təşkilatın fəaliyyətinin icmalını təqdim etmiş və sual-cavab sessiyasını aparmış, BMT-nin
Azərbaycandakı rezident əlaqələndiricisi Vladanka Andreeva ilə görüşdə (2023) Təşkilatın fəaliyyəti və BMT
ilə əməkdaşlığı barədə məlumat vermişdir.
Liviya Dövlətinin gənclər naziri ilə görüşmüş (2023), Milli Məclisin Təbii ehtiyatlar, energetika və ekologiya
komitəsinin sədri Sadiq Qurbanovun iştirakı ilə iqlim dəyişikliyinə qarşı mübarizədə gənclərin roluna həsr
olunmuş tədbirə moderatorluq etmişdir.

Əvvəlki iş təcrübəsi (davamı)

Baş katib 11/2021 – 05/2023
Azərbaycan Tələbə Gənclər Təşkilatları İttifaqı (ATGTİ)

Üzv təşkilatlar və tələbə klubları şöbəsinin müdiri 11/2020 – 11/2021
Azərbaycan Tələbə Gənclər Təşkilatları İttifaqı (ATGTİ)

Milli proqram direktoru 01/2021 – 05/2023
“Enactus” Azərbaycan

Sədr 07/2020 – 10/2021
“Erasmus Tələbə Şəbəkəsi-Azərbaycan” ictimai birliyi

25–29 iyul 2022-ci il tarixlərində Bakıda və Azərbaycanın mədəniyyət paytaxtı Şuşa şəhərində 61 üzv dövlətdən
gənclərin iştirakı ilə keçirilən ilk Qoşulmama Hərəkatı Gənclər Sammitinin təşkilat komitəsinə rəhbərlik etmiş,
Sammitin açılış mərasimində Şəbəkənin fəaliyyəti və gələcək planları barədə çıxış etmişdir. Sammitin Şuşa
seqmentində qəbul edilən “Şuşa Akkordu”na əsasən Qoşulmama Hərəkatı Gənclər Şəbəkəsi Qoşulmama
Hərəkatı Gənclər Təşkilatına çevrilmişdir.
Qoşulmama Hərəkatının Parlament Şəbəkəsinin Bakı Konfransında (2022), Qoşulmama Hərəkatının COVID-19-a
qarşı mübarizə üzrə Təmas Qrupunun Bakıda keçirilən Zirvə görüşündə (2023), habelə təhsil və İKT nazirlərinin
görüşlərində bəyanatlarla çıxış etmişdir.
Rəhbərliyi dövründə Bakıda ilk dəfə 40-dan artıq ölkənin diplomatik nümayəndəliyinin iştirakı ilə Heydər Əliyev
adına İdman-Konsert Kompleksində Beynəlxalq Xeyriyyə Yarmarkası təşkil edilmişdir.
2022-ci ilin noyabr ayında BMT-nin Nyu-Yorkdakı mənzil-qərargahında Təşkilatın ilk brifinqini keçirərək üzv
dövlətlərin nümayəndələrini Təşkilatın gördüyü işlər və gələcək planları barədə məlumatlandırmışdır.
Xarici İşlər Nazirliyinin dəvəti ilə Təşkilatın 18 üzv ölkəsindən 19 gənc nümayəndə 2024-cü il 7 fevral tarixində
keçirilmiş növbədənkənar Azərbaycan Respublikası Prezidenti seçkilərini beynəlxalq müşahidəçi kimi izləmişdir.
Bu, Təşkilatın ilk beynəlxalq müşahidə missiyası olmuşdur.
Rəhbərliyi dövrünün sonunda Təşkilat 50-dən artıq üzv ölkənin gənclərini birləşdirən, mənzil-qərargahı Bakıda
yerləşən beynəlxalq gənclər platformasına çevrilmişdir.

Ölkənin ali təhsil müəssisələrinin tələbə gənclər təşkilatlarını birləşdirən İttifaqın katibliyini idarə etmiş, icra
funksiyalarını tam həcmdə yerinə yetirmiş, milli və beynəlxalq tərəfdaşlarla əlaqələrinə rəhbərlik etmişdir.
Respublikanın bütün regionlarında ali və orta ixtisas təhsili müəssisələrinin tələbə gənclər təşkilatlarının
dövlət gənclər siyasətinin həyata keçirilməsindəki rolunun və fəaliyyətinin stimullaşdırılması istiqamətində
işləri əlaqələndirmişdir.
İttifaqın baş katibi kimi ATƏT-in Varşava İnsan Ölçüsü Konfransında (2022) üç plenar iclasda çıxış etmiş,
Çin–ŞƏT–Avrasiya Gənc Liderlər Dialoquna (2022) videomüraciət ünvanlamış, bir sıra beynəlxalq mötəbər
platformalarda İttifaqı təmsil etmişdir.

Ölkə üzrə 100-ə yaxın təhsil müəssisəsində tələbə klub və təşkilatlarının fəaliyyətini əlaqələndirmiş, üzv tələbə
təşkilatlarının fəaliyyətini tənzimləyən əsasnamələri hazırlamış və onların tətbiqini təmin etmişdir.

34 ölkədə fəaliyyət göstərən qlobal sosial sahibkarlıq platformasının milli bölməsinə rəhbərlik etmişdir.
Puerto-Rikonun (ABŞ) San-Xuan şəhərində keçirilən “Enactus Dünya Kuboku 2022”də Azərbaycan Dövlət
İqtisad Universitetinin (UNEC) “Enactus” komandasının üzvlərindən ibarət nümayəndə heyətinə rəhbərlik
etmişdir. Azərbaycan komandası öz tarixində ikinci dəfə dünya üzrə ən yaxşı 16 komanda sırasına daxil olmuşdur.

42 ölkədə 1000-dən artıq ali təhsil müəssisəsini birləşdirən Avropanın ən böyük könüllü tələbə təşkilatının milli
bölməsinə rəhbərlik etmişdir.

Əvvəlki iş təcrübəsi (davamı)

Milli təmsilçi və həmtəsisçi 07/2019 – 07/2020
“Erasmus Tələbə Şəbəkəsi-Azərbaycan” ictimai birliyi

“Məlumat və hesablama bacarıqları” fənni üzrə müəllim köməkçisi 09/2020 – 01/2021
ADA Universiteti, İctimai və Beynəlxalq Münasibətlər Məktəbi

Təhsil
2024–hazıradək Siyasi elmlər üzrə fəlsəfə doktoru proqramı (əyani), Azərbaycan Respublikasının Prezidenti

yanında Dövlət İdarəçilik Akademiyası. Tədqiqat mövzusu: “Azərbaycanın geosiyasəti Xəzər və
Qara Dəniz regionunun transformasiyası kontekstində”

2022–2024 Dövlət qulluğunun təşkili və idarəedilməsi üzrə magistr dərəcəsi, ADA Universiteti (3,50/4,00,
fərqlənmə siyahısı). Buraxılış layihəsi: əlilliyi olan şəxslərin Azərbaycanda əmək bazarına
inteqrasiyası strategiyaları.

2018–2022 Beynəlxalq münasibətlər üzrə bakalavr dərəcəsi, ADA Universiteti. Universitetə 651 balla
qəbul olunmuş, təhsilini fərqlənmə diplomu ilə başa vurmuş (3,87/4,00), fərqlənmə siyahısına
daxil edilmişdir. Təhsil dövründə Hacı Zeynalabdin Tağıyev adına ictimai mükafata
layiq görülmüşdür.

2019 “Erasmus+” mübadilə proqramı çərçivəsində Estoniyanın Tartu Universitetində siyasi elmlər və
diplomatiya üzrə bir semestr təhsil almışdır.

2011–2018 Bakı Dövlət Universitetinin nəzdində “Gənc istedadlar” liseyini qızıl medalla bitirmişdir.

Elmi fəaliyyət

Beynəlxalq və respublika tədbirləri
07/2026 “Ərdəbil Həftəsi”, Ərdəbil, İran İslam Respublikası. Azərbaycan Milli Elmlər Akademiyasının

prezidenti İsa Həbibbəylinin rəhbərlik etdiyi, mədəniyyət nazirinin müavini Fərid Cəfərovun və
Milli Məclisin deputatı Ceyhun Məmmədovun daxil olduğu nümayəndə heyətinin tərkibində
Şeyx Səfiəddin Ərdəbili Günü tədbirlərində, İranın mədəniyyət və islami irşad naziri Seyid
Abbas Salehi və Ərdəbil vilayətinin valisi ilə görüşlərdə iştirak etmiş, səfərin nəticələrinə dair
hesabatı hazırlamışdır.

06–07/2026 “Türk Dünyası Həftəsi”, Bakı və Qarabağ. Prezident İlham Əliyevin “Birinci Türkoloji
Qurultayın 100 illik yubileyinin keçirilməsi haqqında” 2025-ci il 22 oktyabr tarixli Sərəncamının
icrası çərçivəsində Mədəniyyət Nazirliyinin təşkilatçılığı ilə 29 iyun – 3 iyul tarixlərində keçirilən
Həftənin təşkilat komitəsinin üzvü kimi açılış mərasiminin ssenarisini, habelə iştirakçıların və
proqramın idarə olunması üçün rəqəmsal platformanı hazırlamışdır.

05/2026 UNESCO-nun mənzil-qərargahı, Paris. Azərbaycan nümayəndə heyətinin tərkibində Mədəniyyət
Nazirliyini təmsil edərək 1970-ci il Konvensiyasının Azərbaycanın 2023–2027-ci illər üçün üzv
seçildiyi Yardımçı Komitəsinin 14-cü sessiyasında və Mədəni sərvətlərin mənşə ölkələrinə
qaytarılmasının və ya qanunsuz mənimsənilmə halında restitusiyasının təşviqi üzrə
Hökumətlərarası Komitənin (ICPRCP, 2025–2029) 25-ci sessiyasında iştirak etmişdir.

Budapeşt (2019), Lissabon (2019) və İstanbul (2020) şəhərlərində keçirilən beynəlxalq görüş və təlimlərdə
Azərbaycanı təmsil etmişdir.

2026-cı ildə “Journal of Eurasian Studies” (SAGE) və “Khazar Journal of Humanities and Social Sciences”
jurnallarına məqalələr təqdim etmişdir.

Beynəlxalq və respublika tədbirləri (davamı)

04/2026 “Türk mədəni irsinin qorunması və mədəni sərvətlərin qanunsuz dövriyyəsinə qarşı
mübarizə üzrə Strateji Əməkdaşlıq Konfransı və Texniki Seminar”, Qaziantep, Türkiyə.
Mədəniyyət Nazirliyini təmsil edərək Daxili İşlər Nazirliyi və Dövlət Gömrük Komitəsinin
nümayəndələri ilə birlikdə Azərbaycanın bu sahədə hüquqi bazasını və institusional yanaşmasını,
işğaldan azad olunmuş Qarabağ və Şərqi Zəngəzurda mədəni irsin sənədləşdirilməsi və beynəlxalq
axtarışı istiqamətində aparılan işləri, habelə UNESCO-nun 1970-ci il Konvensiyasının 11-ci
maddəsi kontekstində işğal şəraitində çıxarılmış mədəni sərvətlərlə bağlı hüquqi mövqeyi
təqdim etmişdir.

12/2025 “İƏT Mədəniyyət Festivalı: Bakı Yaradıcı Həftə 2025”, Bakı. İslam Əməkdaşlıq Təşkilatı və
Heydər Əliyev Fondunun tərəfdaşlığı ilə keçirilən Festivalın təşkilat komitəsinin üzvü kimi
“Yaradıcı sənayelər üzrə Bakı Kommünikesi”nin hazırlanması və açılış mərasiminin ssenarisi
üzərində işləmişdir.

12/2025 UNESCO-nun mənzil-qərargahı, Paris. Azərbaycan nümayəndə heyətinin tərkibində Mədəniyyət
Nazirliyini təmsil edərək “Silahlı münaqişə zamanı mədəni sərvətlərin qorunması haqqında”
1954-cü il Haaqa Konvensiyası və onun 1999-cu il İkinci Protokolu üzrə iclaslarda, o cümlədən
Silahlı münaqişə zamanı mədəni mülkiyyətin qorunması üzrə Komitənin 20-ci iclasında
iştirak etmişdir.

08/2025 MDB ölkələrinin Gənclər Düşərgəsinin bağlanış mərasimi, Laçın. Gənclər Fondu adından
çıxış etmişdir.

06/2025 Gənclər üçün süni intellekt forumu, Bakı. Gənclər Fondunun şöbə müdiri kimi panel
müzakirəsində çıxış etmişdir.

04/2025 “Həmrəy fəaliyyət: yeni və ədalətli dünya üçün Qlobal Cənub QHT-lərinin gücləndirilməsi”
konfransı, Bakı. D8 ölkələrinin QHT-lərinin ilk görüşü zamanı “Sərhədləri aşmaq: firavan gələcək
naminə D8 əməkdaşlığı” adlı yan tədbirə moderatorluq etmişdir.

12/2024 “Inspire. Impact. Change.” Avropa Məzunlar Forumu, Roma. ADA Universiteti və
Azərbaycanlı Tələbələr və Məzunlar Platformasının (ASAP) birgə təşkil etdiyi, Gənclər Fondunun
tərəfdaş olduğu Forumda şöbə müdirinin vəzifəsini icra edən kimi iştirak etmişdir.

11/2024 Azərbaycanın ev sahibliyi etdiyi BMT-nin İqlim Dəyişmələri üzrə Çərçivə Konvensiyasının
Tərəflər Konfransının 29-cu sessiyası (COP29), Bakı. Mavi və Yaşıl zonalarda keçirilən
tədbirlərdə iştirak etmişdir.

10/2024 “Enactus Dünya Kuboku 2024”, Astana, Qazaxıstan. Münsif kimi iştirak etmişdir.
10/2024 “Yaşıl iqtisadiyyatda süni intellekt” mövzusunda hakaton, Bakı. Gənclər Fondunun şöbə müdiri

kimi iştirak etmişdir.
09/2024 “Gənc liderlər vasitəsilə ətraf mühit siyasətinin dəstəklənməsi” Beynəlxalq Gənclər Forumu,

Bakı. Prezident İlham Əliyev tərəfindən “Yaşıl dünya naminə həmrəylik ili” elan edilmiş 2024-cü
ildə 18 ölkədən gənclərin qatıldığı Forumda Gənclər Fondunun şöbə müdirinin vəzifəsini icra edən
kimi açılış nitqi ilə çıxış etmişdir.

07/2024 ATGTİ-nin təşkilatçılığı ilə minlərlə gəncin iştirakı ilə keçirilən “A+” məzun şənliyi, Bakı.
Gənclər Fondu adından iştirak etmişdir.

06/2024 Beynəlxalq Liderlik və Diplomatiya Konfransı, Şuşa. Şuşada İƏT-in 10-cu Gənclər Paytaxtının
açılış tədbirləri çərçivəsində keçirilən Konfransda “İqlim dialoqlarının inkişafında gənclərin rolu”
sessiyasına moderatorluq etmişdir.

11/2023 11-ci Ümumdünya Demokratiya Forumu, Avropa Şurası, Strasburq. “International Community
and Democratic Insecurity” mövzusunda forum müzakirəsində çıxış edərək işğaldan azad olunmuş
ərazilərdə mina problemini qaldırmış, Ermənistanın mina xəritələrini təqdim etməməsinin məcburi
köçkünlərin təhlükəsiz şəkildə öz evlərinə qayıtmasına ciddi əngəl olduğunu diqqətə çatdırmışdır.

Beynəlxalq və respublika tədbirləri (davamı)

09/2023 BMT Baş Assambleyasının 78-ci sessiyası üzrə yüksək səviyyəli həftə və SDG
Sammiti, Nyu-York. Azərbaycanın rəsmi gənc nümayəndəsi kimi iştirak etmiş və bir sıra
görüşlər keçirmişdir.

08/2023 Latın Amerikası və Karib hövzəsindən olan Qoşulmama Hərəkatı Gənclərinin 1-ci Regional
Forumu, Karakas, Venesuela. Qoşulmama Hərəkatı Gənclər Təşkilatının sədri kimi Forumun
təşkili məqsədilə səfərdə olmuşdur.

07/2023 “Qoşulmama Hərəkatı Gənclərinin Şuşa Həftəsi”, Azərbaycanın mədəniyyət paytaxtı Şuşa. Şuşa
Akkordunun birinci ildönümü münasibətilə Xarici İşlər Nazirliyi və Gənclər və İdman Nazirliyinin
dəstəyi ilə keçirilən layihənin açılış mərasimində Təşkilatın sədri kimi nitq söyləmiş, interaktiv
sessiyaya və bağlanış mərasiminə moderatorluq etmişdir.

05–06/2023 “Beynəlxalq Liderlik üçün Nasir Təqaüdü”, Qahirə, Misir. Tədbirdə məruzəçi kimi çıxış etmiş
və bir sıra işgüzar görüşlər keçirmişdir.

04/2023 BMT-nin İqtisadi və Sosial Şurasının Gənclər Forumu, Nyu-York. Qoşulmama Hərəkatının
Gənclər Təşkilatının nümayəndə heyətinin tərkibində iştirak etmiş, Forum çərçivəsində Təşkilat və
NAYORA-nın birgə təşkil etdiyi “COVID-19-dan bərpa: QHGT gənclərinin perspektivləri”
tədbirində çıxış etmiş və bir sıra işgüzar görüşlər keçirmişdir.

03/2023 Qoşulmama Hərəkatının COVID-19-a qarşı mübarizə üzrə Təmas Qrupunun Zirvə görüşü,
Bakı. Qoşulmama Hərəkatının Gənclər Təşkilatının sədri kimi bəyanatla çıxış etmişdir.

03/2023 “Korsika məsələsi və təməl insan hüquqlarının pozulması” mövzusunda ictimai müzakirə,
Bakı. Qoşulmama Hərəkatı Gənclər Təşkilatının sədri kimi çıxış etmişdir.

11/2022 QHGT-nin fəaliyyəti ilə bağlı brifinq, BMT-nin mənzil-qərargahı, Nyu-York. Təşkilatın sədri
kimi üzv dövlətlərin nümayəndələrini məlumatlandırmış və onların suallarını cavablandırmışdır.

10–11/2022 “Enactus Dünya Kuboku 2022”, San-Xuan, Puerto-Riko (ABŞ). Nümayəndə heyətinin rəhbəri
kimi iştirak etmişdir. Azərbaycan komandası dünya üzrə ən yaxşı 16 komanda sırasına daxil olaraq
yarımfinal mərhələsinə yüksəlmişdir.

10/2022 “Beynəlxalq və regional sərhəd təhlükəsizliyi və terrorizmin qarşısının alınması”
mövzusunda yüksək səviyyəli konfrans, Düşənbə, Tacikistan. BMT-nin Terrorçuluqla Mübarizə
İdarəsinin tərəfdaşlığı ilə keçirilən konfransda Düşənbə Prosesi çərçivəsində ilk gənc məruzəçi
olmuş, terrorizmin qarşısının alınmasında cəmiyyətin bütün təbəqələrinin iştirakı və radikallaşmaya
qarşı mübarizədə gənclərin rolu barədə bəyanatla çıxış etmişdir.

09/2022 ATƏT-in Varşava İnsan Ölçüsü Konfransı, Varşava. Vətəndaş cəmiyyətinin gənc nümayəndəsi
kimi fundamental hüquq və azadlıqlar, irqçilik, ksenofobiya, ayrı-seçkilik və fikir azadlığına dair
üç plenar iclasda çıxış etmişdir.

09/2022 BMT-nin İnsan Hüquqları Şurasının 51-ci sessiyası, Cenevrə. Şuranın sədri Federiko Villeqasın
moderatorluğu ilə iki ildən bir keçirilən inkişaf hüququ üzrə panel müzakirəsində məruzəçilərdən
biri olmuşdur.

07/2022 Qoşulmama Hərəkatının Parlament Şəbəkəsinin Bakı Konfransı, Bakı. Qoşulmama
Hərəkatının Gənclər Şəbəkəsi adından çıxış etmişdir.

05/2022 “50-50” təlimi, Avropa Şurasının Avropa Gənclər Mərkəzi, Strasburq. Gənclərin öz hüquqlarından
istifadə imkanlarına həsr olunmuş təlimin iştirakçısı olmuşdur.

02–03/2022 “Enactus Network Leadership Summit 2022” (Enactus Şəbəkə Liderləri Sammiti), Bakı.
Tədbirin təşkilat komitəsinin üzvü olmuşdur.

02/2022 Azərbaycan Gəncləri Gününün 25 illiyinə həsr olunmuş Gənclər Forumu. Möhtərəm Prezident
İlham Əliyevin iştirakı ilə baş tutan Forumda cənab Prezidentə könüllülük hərəkatı ilə bağlı
sual ünvanlamışdır.

01/2022 Çin-ŞƏT-Avrasiya Gənc Liderlər Dialoqu, Pekin. Azərbaycan Tələbə Gənclər Təşkilatları
İttifaqının baş katibi kimi videomüraciətlə çıxış etmişdir.

10/2021 “Türk Şurası Media Forumu”, İstanbul, Türkiyə. Forumda iştirak etmişdir.

Beynəlxalq və respublika tədbirləri (davamı)

08/2021 Türk Şurasının (indiki Türk Dövlətləri Təşkilatı) Gənc Liderlər Forumu, Oş, Qırğızıstan.
Forumda iştirak etmişdir.

09–10/2019 “ESNgender Check-up” tədqiqat sessiyası, Avropa Gənclər Mərkəzi, Budapeşt. Avropa Şurası və
Erasmus Tələbə Şəbəkəsinin birgə təşkil etdiyi sessiyada iştirak etmişdir.

07/2019 Diplomatik xidmət orqanlarının 100 illiyinə həsr olunmuş Diplomatiya Həftəsi, Bakı. ADA
Universiteti və Xarici İşlər Nazirliyi tərəfindən keçirilən proqramın məzunu olmuşdur.

İctimai fəaliyyət və əlavə təcrübə

Təşkilat komitəsinin üzvü 2021–2025
“YayFest”, Azərbaycan Respublikasının Gənclər Fondunun dəstəyi və aparıcı gənclər təşkilatlarının tərəfdaşlığı ilə
hər yay 8 həftə ərzində keçirilən, 2000 gəncin qatıldığı regionun ən böyük gənclər festivalı

İdarə Heyətinin üzvü 11/2020 – 11/2024
Azərbaycan Respublikası Gənclər Təşkilatları Milli Şurası (NAYORA)

Zəlzələ bölgəsinə humanitar missiya 02/2023
Kahramanmaraş, Türkiyə

Laçın-Xankəndi yolunda ekoaksiya 12/2022
12 dekabr 2022-ci il tarixində başlayan ekoaksiyanın ilk iştirakçılarından olmuşdur

“Xudafərin Media Mərkəzi” layihəsinin təşkilat komitəsinin üzvü 10/2020
Gənclər Fondu və ATGTİ-nin birgə layihəsi

“Digiuth” onlayn tədris portalı layihəsinin idarəetmə qrupunun üzvü 10/2020
“Erasmus Tələbə Şəbəkəsi-Azərbaycan” ictimai birliyinin “Azərbaycanın gənclər sektorunda rəqəmsal
transformasiya: Vişeqrad ölkələrinin təcrübəsi” layihəsi

Tələbə Hökumətinə seçilmiş ümumi təhsil üzrə konsul 2019–2021
ADA Universiteti

Debat, “BMT Modeli” və tələbə simulyasiyaları 2017–2021
ADAMUN-un (2018–2021) və ADA Debat Cəmiyyətinin (2019–2020) idarə heyətinin üzvü

Qeyri-Hökumət Təşkilatlarına Dövlət Dəstəyi Agentliyinin nümayəndə heyətinin tərkibində Türkiyədə zəlzələ
nəticəsində evlərini itirən və çadır şəhərciyində yaşayan ailələrə humanitar yardımın çatdırılması məqsədilə
səfərdə olmuşdur.

2020-ci ilin oktyabr ayında, Vətən müharibəsi dövründə yüzlərlə tələbəni əhatə edən təlimlər üçün “Sosial
mediada Qarabağ münaqişəsinin tarixi və hüquqi aspektlərinin çatdırılması” mövzusunda materialların
hazırlanmasından məsul olmuş və təlimlərin keçirilməsində iştirak etmişdir.

Gənclərlə iş üzrə mütəxəssislər üçün Azərbaycan və ingilis dillərində pulsuz tədris portalının hazırlanmasında
iştirak etmiş, idarəetmə qrupunun üzvü kimi portalın 2022-ci ilin iyununda istifadəyə verilməsində
iştirak etmişdir.

2017–2019-cu illərdə “Britaniya Parlamenti” və “Lincoln-Douglas” formatları üzrə beynəlxalq səviyyədə
tanınmış debat müsabiqələrində yarışmış və təlimçi kimi fəaliyyət göstərmiş, 2018–2019-cu illərdə “BMT
Modeli” və “Avropa Gənclər Parlamenti” simulyasiya konfranslarında iştirak etmişdir.
Asiya İnkişaf Bankının Azərbaycanla tərəfdaşlığının 20 illiyinə həsr olunmuş “Gənclərin debatı 2019”
yarışmasının təşkilatçısı olmuşdur.

“Sabahın alimləri” VI Respublika Müsabiqəsində “Kimya” nominasiyası üzrə II yer (2017).
Milli Məclisin Gənclər və idman komitəsinin sədrinin fəxri fərmanı.
2019-cu ildə BMT Təhlükəsizlik Şurasının simulyasiyalarında YouthMUN konfransının (Bakı) “Ən yaxşı
nümayəndə” və UNEC MUN IV konfransının “Ən yaxşı mövqe sənədi” mükafatları.

Strategiya və liderlik: idarəetmə, beynəlxalq danışıqlar və təmsilçilik, ictimai çıxış, çoxtərəfli mədəniyyət
əlaqələri, gənclər siyasəti.
Rəqəmsal və analitik bacarıqlar: Excel və Google Sheets-də avtomatlaşdırma, məlumatların təhlili və
hesabatların hazırlanması, monitorinq və qiymətləndirmə, Stata və Python üzrə ilkin biliklər, süni intellekt
alətlərindən istifadə.


